
لالە ئەس������كەندەری لە بارەی سینەمای نەتەوەییەوە دەڵێت: »هەر 
میللەت و نەتەوەیەك س������ینەمای تایبەت بە خ������ۆی هەیە، چونكە 
رەنگدان������ەوەی مێ������ژوو و فەرهەنگ و كەلتووری ئ������ەو نەتەوەیەن، 
تەنانەت ئەگەر فیلمەكانی هۆڵیۆدیش ببینین، هەست بەمە دەكەین، 
ب������ەڵام زۆر جار جۆرێك لە هاوش������ێوە بوون، ی������ان نزیكی لە نێوانی 
س������ینەمای چەند میللەتێكدا هەیە، ئەم������ەش بەهۆی جوگرافیا و 
نزیكبوونی كەلت������وور و فەرهەنگی چەند میللەتێك لە یەكتری، بۆ 
نموونە: رەنگە سینەمای كوردی و ئێرانی تا راددەیەك لە یەكترییەوە 
نزیك بن، چونكە ژیان و كۆمەڵگەكانمان زۆر لە یەكترییەوە نزیكن، 
تەنانەت لە جلوبەرگ و گۆرانی و س������ەما و قسەكردن و رەفتار و 
هەڵسوكەوت و شێوەی ژیانی ئێوە زۆر لە هی ئێمە نزیكە و شتێكی 
نامۆ نییە بۆ كەسێكی ئێرانی، ئەمەش وادەكات كە فیلم و دراما 
ئێرانییەكان لە كوردس������تان جەماوەرێك������ی زۆریان هەبێت، چونكە 
هی������چ جیاوازییەكی ئەوتۆ لە نێوان ئ������ەم دوو فەرهەنگە نابینێت 
و ئ������ەوەی لێكیان نزیك دەكات������ەوە، زۆر زیاترە لەوەی لێكیان جیا 
دەكات������ەوە لە هەموو بوارەكانی ژیاندا. هەرچەندە من لە نزیكەوە 
زانیارییەكی زۆرم دەربارەی سینەمای كوردی و وردەكارییەكانی 
نییە و هیوادارم ئاش������نایەتی زیاترم هەبێت دەربارەی سینەمای 
كوردی، بەڵام هەست دەكەم هێش������تا گرنگیدان بە سینەما لە 

كوردستان وەك پێویست نییە و دەكرێ باشتر بێت.«
لالە جەخت لەوە دەكاتەوە كە س������ینەمای ئێرانی لە ساڵانی 
رابردوودا هەنگاو زۆری ناوە و زۆریش پێشكەوتووە لەسەر ئاستی 
ناوچەكە و جیهان و هاوكات دەڵێت: »بە حوكمی ئەوەی ئێس������تا 
فەرهەنگی سینەما لە پێشڤەچوونی زیاتر و بەردەوامدایە، دەبینین 
سینەمای ئێرانیش لە ساڵانی رابردوو نەك لەسەر ئاستی ناوچەكە، 
بەڵكو لەسەر ئاستی جیهان بەگشتی هەنگاوی زۆری هاوێشتووە، 

لالە ئەسكەندەری:

سینەمای هەر میللەتێك 
رەنگدانەوەی كەلتوور و 
مێژووی ئەو میللەتەیە

لالە ئەسكەندەری خوشكی خانمە ئەكتەری ئێرانی )ستارە 
ئەسكەندەری(یە، ساڵی 1975 لە توربەت حەیدری لە 
دایكبووە و لە زانكۆی ئازادی ئیسلامی لە تاران لە 

بواری گرافیكیی خوێندووە. هەروەها فۆتۆگراف بووە و 
چەندین پیشانگای فۆتۆگرافی كردووەتەوە و لە تاران بۆ 
ماوەی 8 ساڵ كاری مۆزاییكیشی كردووە. نزیكەی 21 
ساڵە لە بواری فیلمدا كار دەكات و تا ئێستا بەشداری 
لە 36 فیلم و زنجیرەی تەلەفزیۆنیدا كردووە، جگە لە 

سەركەوتنی لە بواری نواندندا، یەكێكە لە شێوەكارە 
ناودارەكانی ئێران و تابلۆ و كارە هونەرییەكانی زۆربەی 

شەقامەكانی تارانی رازاندۆتەوە. بەهار و خۆشەویستی و 
جوانی سروشت ئەو بابەتە سەرەكییانەن كە لە تابلۆكانی 
ئەم شێوەكار و ئەكتەرە ئێرانییە بە روونی رەنگی داوەتەوە.

ئەمەش بووەتە مایەی ئەوەی كە لەس������ەر ئاس������تی جیهان سوودی 
لێ ببیندرێت، زۆر لە س������ینەماكارە ئێرانییە ناودارەكان لە دەرەوەی 
ئێران كاریان كردووە و سەركەوتنی بەرچاویشیان بەدەستهێناوە، بۆیە 
دەبینین فیلمەكانیان خەڵاتی س������ینەمایی بەرز بەدەس������ت دەهێنن، 
هەروەها سینەماكارە ئێرانییەكان لە فیستیڤاڵە جیهانییەكاندا بوونیان 

بەرچاوە لە هەموو بوارەكاندا.«
دەرب������ارەی ژیان������ی تایبەتی ئەكتەر و هونەرمەن������دان لالە دەڵێت: 
»هونەرمەند وەك هەرمرۆڤێكی ئاسایی ژیانی تایبەتی خۆی هەیە 
و رەنگە بە هۆی كارە هونەرییەكانی و كاریگەرییان لەس������ەر خەڵك، 
زیاتر خەڵك بیناسن و ئاشنای كارەكانی بن، بەڵام بە گشتی ئەویش 
مرۆڤ������ە وەك هەموو مرۆڤێك ئاس������ایی دەژی������ت و یەكێك لە بابەتە 
گرنگەكانی ژیانی بریتییە لە پێكهێنانی ژیانی هاوس������ەرێتی، بە 
ڕای من هی������چ تەمەنێكی دیاریكراو نییە ب������ۆ چوونە نێو ژیانی 
هاوس������ەرێتی و هەر كاتێك مرۆڤ هەس������تیكرد لە رووی هزری و 
دەروون������ی ئامادەیە بچێتە نێو ئەم ژیان نوێیە، پێویس������تە ئەو كاتە 
كەسێك هەڵبژێرێت بۆ ئەوەی بە یەكەوە ژیانێكی نوێ دەست پێبكەن 
و خێزانێ������ك بونیاد بنێن، بۆیە من وای دەبین������م ناكرێ تەمەنێكی 
دیاریكراو بۆ چوونە نێو ژیانی هاوسەرێتی بەسەر نەوەكان بسەپێنین، 

چونكە گەیشتنی هەر كەسێك بەو قۆناغە جیاوازە.«
لالە دەربارەی ژیانی هاوس������ەرێتی خۆی و چۆنیەتی راپەراندنی 
كاروب������اری ماڵەوە دەڵێت: »من هیچ كاتێك جەختم لەوە نەكردۆتەوە 
كە ژیانی هاوس������ەرێتی لەگەڵ كەسێك پێك بهێنم كە كارەكەمان بە 
یەكەوەمان ببەس������تێتەوە، چونكە پێموایە زۆر شتی گرنگتر هەیە كە 
پێویستە لەبەرچاو بگیرێت، لەوانە بوونی لێكتێگەیشتن، پێشتر من 
و هاوس������ەرەكەم ژیانی سەڵتیمان بینیوە، بۆیە هەردووكمان بە باشی 
دەزانین كارەكانی ماڵەوە ئەنجام بدەین، ئەمەش مانای ئەوە نییە كە 

من هەمیشە چێشت ئامادە بكەم، ئەویش كاری دیكە ئەنجام بدات، 
چونكە هەردووكمان هەم������وو كارەكانمان بە هاوبەش ئەنجام دەدەین، 
لێكتێگەیش������تنێك لە نێوانماندا هەیە، ئەم������ەش وایكردووە كارەكانی 

ماڵەوە زۆر بە خیرایی ئەنجام بدەین و كاتمان بە فیڕۆ نەچێت.«
س������ەبارەت بە لێكچوونی و نزیكی سیناریۆی فیلمەكانیش دەڵێت: 
»پێش������تریش باسمكرد نزیكیی جوگرافی نێوان میللەتان وا دەكات، 
زۆر ش������ت هەبێت، لێكیان نزیك بكاتەوە، لە س������ینەماش بە هەمان 
ش������ێوەیە، بۆ نموونە: كوردێ������ك و ئێرانییەك خاڵ������ی نزیكبوونەوەی 
نێوانیان زۆرە، بۆیە كاتێك كوردێك سەیری فیلمێكی ئێرانی بكات، 
ل������ە زۆر رووەوە خۆی لەو فیلمەدا دەبینێتەوە، بەتایبەتی لە كێش������ە 
كۆمەڵایەتییەكانی وەك بارودۆخی ئافرەت ئەگەر س������ەد لە سەدیش 
وەك ی������ەك نەبن، دڵنیام ل������ە زۆر رووەوە لە یەكتری نزیكن. ئەمەش 
دەبێت������ە هۆی ئەوە لە چارەس������ەركردنی ئەو بابەتەش س������وودی لێ 
ببینێت، ئەمە بۆ كەس������ێكی ئێرانیش بە هەمان ش������ێوەیە، من وەك 
ئەكتەرێ������ك پێموایە ئەگ������ەر رەچاوی ئەو مەرجان������ە بكرێت كە لە 
هەردوولا لەس������ەر بەرهەمهێنانی س������ینەمایی و لێیان لانەدرێ وەك 
دەرنەچوون لە دابونەریت و یاس������ا پەی������ڕەو كراوەكان، بە هەردوولایان 
دەتوانن كاری زۆر جوان و بەرز بەرهەم بهێنن، لە ئێس������تادا بە هۆی 
نزیكبوون و لێكچوونی فەرهەنگی هەردوو لا، دەتوانرێت سیناریۆی 
جوان بنووس������رێتەوە كە رەنگدانەوەی س������ینەمای كوردی و ئێرانی 
بێت و دەبێتە هۆكارێكیش بۆ س������ەركەوتنی فیلمەكان، بەداخەوە من 
تا ئێستا ئاش������نایەتییەكی زۆرم لەگەڵ سینەماكارانی كورد نییە، 
هیوادارم لە ئایندەیەكی نزیكدا ئەم دەرفەتەم بۆ بڕەخسێ كە فیلمی 
كوردی زیات������ر ببینم بۆ ئەوەی خاڵە نزی������ك و لێكچووەكانی نێوان 
س������ینەمای هەردوو وڵات بزانم بۆ ئەوەی لە داهاتوودا سوودیان لێ 

وەربگرین.«

بە درێژایی مێژووی س������ینەمای هیندی زۆربەی بابەتەكانی فیلمەكانیان كۆمەڵایەتی 
بوون بەتایبەتی كێشەكانی زۆرداری كاربەدەستان و گەندەڵی پۆلیس و زەوت كردنی 
زەوی و زاری هەژاران، زۆریش بە دەگمەن باسی بابەتی سێكس و ئایین دەكرێ 
و بە دوو مەسەلەی هەستیار دادەنرێن كە ئەكتەران زۆر ناوێرن لێیان نزیك 
ببنەوە لە ترسی كاردانەوەی توندی كۆمەڵگا بەرامبەریان. تا چەند 
س������اڵێك بەر لە ئێس������تا باس كردنی ئەم دوو بابەتە وەك فڕێدانی 
بەردێك بووە بۆ نێو ئاوێكی مەنگ و پێش������تریش چەند هەوڵێك 
دران بێ ئەوەی سەركەوتووبن یان تەنانەت شایەنی باس كردنیش 
بن، بەڵام ئێس������تا دوو فیلم لە بۆكس ئۆفیس������ی سینەماكانی 
هیندس������تان لە كێبڕكێدان بۆ بەدەس������تهێنانی پلەكانی پێش������ەوە و 
سەركەوتن بەدەست بهێنن یەكەمیان)EK PAHELI LEELA(ە كە 
پاڵەوانەكەی كچە ئەكتەری ورووژێنەری هیندی س������انی لیۆنە و باس 
لە كچێكی هیندی جوان و س������ەرنجڕاكێش دەكات لە سەردەمەكانی پێشوو 
و چەند دیمەن و گرتەیەكی سێكسی لەخۆ دەگرێت، ئەوی دیكەشیان فیلمی 
) دارام س������انكت مین - DHARAM SANKAT MEIN(ی������ە لە پاڵەوانیەتی 
نەس������رەددین ش������اه  فیلمی دارام سانكت مین بەش������ێوەیەكی گاڵتەئامێز باس لە ئایین 
دەكات و تێیدا پیاوێكی هندۆس������ی تووشی قەیرانی شوناس دەبێتەوە كاتێك منداڵێك تەبەننی 
دەكات، بەڵام دواتر بۆی دەردەكەوێت كە باوكی راس������تەقینەی منداڵەكە موسڵمانە ئینجا بە 
دوای باوكی دەگەڕێت بۆ دۆزینەوەی، رەخنەگران پێش������بینی دەكەن فیلمەكەی سانی لیۆن 
س������ەركەوتنی زیاتر بەدەس������ت بهێنێت ئەمەش بەهۆی ناوبانگی ئەم كچە ئەكتەرە، چونكە 

جەماوەر دڵنیایە كە فیلمی سانی لیۆن هەمیشە سەرنجڕاكێشە.

ئەگەرچی لە میدیاكان هەمیش������ە ئەفغانس������تان بە وڵاتی جەنگ و نائارامی وەس������ف دەكرێت و زۆربەی 
دەوڵەتانیش هاووڵاتیانی خۆیان ئاگادار دەكەنەوەی لەوەی گەش������ت بۆ ئەم وڵاتە نەكەن، بە هۆی كێش������ە 
بەردەوامەكانی و نەبوونی ئەمن و ئاس������ایش لەو وڵاتە، ب������ەڵام خانمە ئەكتەری توركی بیراك تۆزۆنتاش 
بە نیازە س������ەردانی ئەم وڵاتە بكات بۆ وێنەگرتنی رۆڵی خۆی لە فیلمێكی نوێ كە بەش������ێكی زۆری 

دیمەنەكانی لەو وڵاتە وێنە دەگیرێن.
لەم بارەیەوە ماڵپەڕی)Acunn(ی توركی رایگەیاند كە بیراك تۆزۆنتاش������ی ناسراو بە سولتانە 
میهرونیس������ا بە نیازە سەردانی ئەفغانستان بكات بۆ دەستپێكردنی وێنەگرتنی فیلمە نوێیەكەی، 
لەم فیلمەدا بیراك رۆڵی ئافرەتێكی گەنجی هۆزی كلش دەبینێت كە لە دارستانەكاندا دەژی 
لەگەڵ هۆزەكەی خۆی كە ناوچەكەیان دەكەوێتە ناوچەی نورس������تان و درێژ دەبێتەوە تا 
رۆژهەڵاتی كابول، بیراك خۆشحاڵی خۆی بە بەشداری كردن لەو فیلمە دەربڕی و بە 
یەكێك لە كارە هونەرییە گرنگەكانی كاروانی هونەریی خۆی وەسف كرد، بەڵام 
زانیاری زیاتری دەبارەی كارەكە نەدركاند و بە رۆژنامەنووس������انی راگەیاند: 
ح������ەز دەك������ەم وردەكارییەكانی كارەكە بە نهێنی بمینێت������ەوە تا ئەو كاتەی 
فیلمەكە نمایش دەكرێ، چونكە چەند سوپرایزێكیشی تێدایە حەز دەكەم 

پێش ئەوەی باسی بكەم جەماوەر بۆ خۆی بیبینێت.

فیلمە هیندییەكان
 بڤەكان باس دەكەن

سولتانە میهرۆنیسا 
دەچێتە ئەفغانستان

ب������ەم دوایی������ە بەبۆن������ەی جەژنی 
دایكەوە لە فیستیڤاڵێكی تایبەت كە 
بەم بۆنەیەوە س������از كرابوو و ژمارەیەك 
گۆرانیبێژ و ئەس������تێرەی سینەمایی 
عەرەبی خەڵات، س������ومەیا خەشاب 
یەكێك بوو لە ئەكتەر و گۆرانیبێژە 
خەڵات كراوەكان وەك رێزگرتنێك 
لە كاروانی هونەری ئەم خانمە 
ئەكت������ەرە و ئ������ەو رۆڵان������ەی 
پێشكەش������ی كردوون خەڵاتی 
درامای  س������وارچاكی  خانمە 

عەرەبی پێ بەخشرا.
دوای  لێدوانێكی������دا  ل������ە 
خەڵات كردنی س������ومەیان 
بۆ  خ������ۆی  خۆش������حاڵی 
وەرگرتن������ی ئ������ەم خەڵاتە 
دەرب������ڕی و ب������ە یەكێك لە 
ژیانی  گەورەكانی  خەڵاتە 
هون������ەری خۆی وەس������ف 
كرد، لەم بارەیەوە سومەیا 
رۆژنامەنووس������انی  ب������ە 
راگەیان������د: رێزگرت������ن و 
خەڵات كردن������م لەو رۆژە 
و ب������ەم بۆنە پی������رۆزە زۆر 
دڵخۆشی كردم، ئەم نازناوە 
دەكات  قورستر  من  ئەركی 

و هانم دەدات بۆ ئەوەی زیاتر 
خۆم ماندوو بكەم بۆ رازی 
كردنی دڵی جەماوەر، راستە 
م������ن تا ئێس������تا وەك دایك 
نەژیاوم و لە ژیانی خۆمدا 
ئەو هەستەم بە شێوەیەكی 
بەڵام  نەبینیوە،  راستەقینە 
دایكایەتی  ناشارمەوە  لێتان 
ئەو هەس������تەیە كە هەمیشە 
خەونی پێوە دەبینم و لە دڵەوە 

ح������ەز دەكەم ببم بە دایك، بۆیە 
كاتێكی زوودا  ل������ە  دەكەم  حەز 

بهێنم  پێ������ك  هاوس������ەری  ژیانی 
لەگەڵ كەسێك كە خۆشم دەوێ بۆ 

ئەوەی خەونی دایكایەتیم بێتە دی، 
چونكە دڵنیام دایكایەتی ژیان خۆشتر 

دەكات بۆ هەموو ئافرەتێك و پەروەردە كردنی 
منداڵ وا دەكات كە بە دیدێكی جیاوازتر و پڕ 

بە هیوای سەیری دنیا بكەم. 

شانۆی منداڵان بناغەیەكی پتەوە 
بۆ زیندووكردنەوەی شانۆ 

یوسف عەبدولڕەحمان:

هونەرمەند و مامۆس������تای كۆلێژی هونەرە جوانەكان یوسف عەبدولڕەحمان چەند ساڵێكە بە هونەری 
نواندنەوە س������ەرقاڵە لە دراما و ش������انۆ و ش������انۆی منداڵان، بەڵام ئەو لایەنەی ئێستا زیاتر گرنگی 

پێدەدات ش������انۆی منداڵانە كە تا ئێستا لە كوردستان وەكو پێویست ئاوڕی لێ نەدراوەتە سەرەڕای 
ئەوەی زۆر گرنگە و دەبێتە بناغەیەك بۆ سەرلەنوێ دروستكردنەوەی بینەری شانۆ لە كوردستان 

كە ئێس������تا زۆر پێویس������تە و یەكێكە لە هۆكارە س������ەرەكییەكانی زیاتر بووژانەوەی شانۆ، لەم 
دیمانەیەدا هونەرمەند یوس������ف عەبدولڕەحمان چەند لایەنێكی گرنگی شانۆی منداڵان بە 

خوێنەرانی گوڵان ئاشنا دەكات لە رێگەی ئەو پرسیارانەی ئاراستەمان كردووە.

• ئەگەر لە پێناس������ەی شانۆی منداڵانمانەوە دەست پێبكەین، چیمان 
پێ دەڵێیت؟

- ش������انۆی منداڵ جیهانێكی تایبەت و بێگ������ەردە، وەكو كاغەزێكی 
س������پی، یان شووش������ە وایە، هیچ ش������تێكى پیس و نامۆ قبووڵ ناكات، 
بۆیە دەب������ێ لەگەڵ ئەم جیهانەدا كە جیهان������ی بێگەردی منداڵە زۆر 

راستگۆیانە مامەڵە بكرێت.
* ئەی سەبارەت بە تایبەتمەندییەكانی شانۆی منداڵان؟

- شانۆی منداڵان جیاوازی زۆرە لەگەڵ شانۆی گەورەكان و لەوانەیە 
ب������ە دیمانەیەك������ی وا نەتوانین بە تەواوی باس لە بنەماكانی ش������انۆی 
من������داڵ بكەین، ب������ەڵام دەتوانم هەندیك لە خاڵە س������ەرەكییەكانی بڵێم، 
س������ەرەتا دەبێ بزانین تەمەنی منداڵ كەی دەس������ت پێدەكات، دەتوانین 
بڵێین لە تەمەنی 3 ساڵی دەست پێدەكات تاكو 15-18 ساڵی و بەسەر 
چوارقۆناغ دابەش دەكرێت ئەوانیش: باخچەی س������اوایان و س������ەرەتایی، 
دواتر قۆناغی ناوەندی تاكو 18 س������اڵی كە قۆناغی كۆتاییە، شانۆی 
من������داڵان چەند بنەمایەكی گرنگی هەیە لەوانە دەبێ ش������ادی بەخش 
بێت و بە زمانێكی س������ادە و س������اكار قسەی پێ بكرێ، بیرۆكەی سادە 
بێت بۆ ئەوەی منداڵان بە ئاس������انی تێیبگەن، سەماو گۆرانی تێدابێت، 
پەروەردەیی بێت بۆمنداڵ، رەنگ یەكێكە لە بنەما س������ەرەكییەكان نابێ 
فەرامۆش بكرێت، لە ش������انۆی منداڵان بە هیچ شێوەیەك نابێ قسەی 
ناش������یرین بەكاربهێندرێت، دووركەوتنەوە بە هەموو شێوەیەك لە جیاوازی 
نەتەوەیی و ئایینی و رەگەزپەرستی، نابێت شانۆی منداڵان توندوتیژی 
وكوشتن و بڕینی تێدابێت، هەروەها نابێ فێڵ لە چاوی منداڵ بكرێت 
بە نیشاندانی دیمەنی زۆر خەیاڵاوی، ئەمانە بەشێكن لە بنەما گرنگ 

و سەرەكییەكانی شانۆی منداڵان.
 * مەرجە شانۆی منداڵان مەنەلۆجی تێدا بێت؟ 

- بەڵێ زۆر گرنگە بەڵكو خاڵێكی س������ەرەكییە كە ش������انۆی منداڵان 
گۆرانیی تێدا بێت، چونكە كاتێك منداڵ دێتە نێو هۆڵی ش������انۆ هەست 
دەكات چۆتە ناو هۆڵێك كە پڕە لە ش������ادی و خۆشی، بۆیە زەڕورە ئەو 
كەشە خۆشی بە منداڵ ببەخشێت لە كاتی نمایشی شانۆیی تاكو زیاتر 
چێژ لە شانۆكە وەربگرێت و سەرنجی زیاتر بۆ ناو بابەتەكە رابكێشێت، 
وا باش������تر بەر لەدەست پێكردنی نمایش������ەكە بە گۆرانییەك دەست پێ 

بكات، ئەگەر لەناوەڕاست و كۆتاییش هەبێت زۆر باشترە.
* ئایا بەڕێوەبەرایەتیی ش������انۆ وەكو پێویس������ت ئاوڕی لە ش������انۆی 

منداڵدان داوەتەوە؟
-ئەگەر بمانەوێت راستگۆیانە قسە بكەین، دەبێ بڵێین نەخێر، راستە 
چەند س������اڵێك بەر لە  ئێستا فیستیڤاڵی تایبەت بە شانۆی منداڵانیان 
كردەوە، ئەویش تەنیا لەناو ش������اری هەولێر ئەوەش جێگای دەستخۆشی 
بوو، بەڵام دەتوانم بڵێم ش������انۆی منداڵ بەتەواوی پشتگوێ خراوە هیچ 
كەسێك گرنگی بەم لایەنە نادات. ئەگەر سەیری شاری هەولێر بكەین، 
بەڕێوبەرایەتیی هونەری منداڵ هەیە، بەڵام ئەوەی تێبینیم كردبێت تاكو 
ئێس������تا گرنگییەكی ئەوتۆی وەكو پێویست بەهونەری شانۆی منداڵ 
نەداوە تەنانەت ش������انۆكارەكانیش نازانن ئەم بەڕێوبەرایەتییەكە لە كوێیە، 
جا دەبێ شانۆ حاڵی چۆن بێت لەم شارە، بەڵام ئێوە دەتوانن ئەم پرسیارە 

ئاڕاستەی بەڕێزیان بكەن.
* هی������چ خاڵێكی هاوب������ەش لە نێوان هونەری ش������انۆی منداڵان لە 

كوردستان و وڵاتانی دیكە هەیە؟
- ئەگەر ئاوڕێك لە وڵاتە پێش������كەوتووەكان بدەینەوە ئەو كات دەزانین 
ئەوان چ گرنگییەك بە ش������انۆی من������داڵان دەدەن لە هەموو روویەكەوە، 
بۆ نموونە هۆڵی تایبەت بە ش������انۆی منداڵان هەیە كە تەنیا ش������انۆی 
منداڵانی تێدا نمایش دەكرێ، ئەمەش دەگەڕێتەوە بۆ ئەو هەس������تە كە 
ش������انۆی منداڵان بە كارێكی زۆر گرنگ و پێویست دەزانن لە هەمان 

كات������دا گرنگییەكی زۆر بە منداڵەكانیان دەدەن، چونكە نەوەی دواڕۆژ 
و بناغەی بونیادنانی وڵاتن، لەو سونگەیەی كە رۆشنبیركردنی منداڵ 
دەبێتە هۆی رۆش������نبیركردنی نەوەی داهاتووی������ان، بۆیە دەڵێم هەرچەند 
گرنگ������ی بە منداڵ بدرێ������ت بە لایەنی پەروەردەی������ی منداڵ و هەوڵی 
رۆشنبیر كردنی و گەشەی فكری و بیر كردنەوە و هەست و نەستەكانی 
بدرێت بە رێگەی ش������انۆ هەر كەمە، شانۆ باشترین رێگەیە بۆ ئەوەی 
پەروەردەیەكی راست و درووست بە منداڵ ببەخشرێت و فێری ئەو شتانە 
بێ������ت كە لە لای ئ������ەو نهێنی و نامۆن، بۆیە نابێ بە هیچ ش������ێوەیەك 

شانۆی منداڵان پشتگوێ بخرێت.
* فیس������تیڤاڵێكی تایبەت بە شانۆی منداڵان تا چەند پێویستە و چ 

سوودێكی دەبێت؟
- ئەمە پرس������یارێكی گرنگە و لە وەڵامیدا دەڵێم: چۆن شیر گرنگ 
و پێویس������تە بۆ منداڵ، س������از كردنی فیستیڤاڵی ش������انۆیی تایبەت بە  
منداڵانیش ئەوەندە گرنگە، بەتایبەتی ئەگەر ئەم فیستیڤاڵە نێودەوڵەتی 
بێت، چونكە دەبێتە هۆی ئاش������نا بوونی منداڵانی كورد بە منداڵانی 
جیه������ان و كەلتووری������ان، هەروەها لە نزیكەوە هێ������ز و توانای منداڵانی 
دنی������ا دەبینن، دواتر بەراوردێك لە نێوان هێ������ز و تواناكانیان دەكەن، ئەوا 

ند ئێمە و منداڵانی كورد هەست دەكەین كە منداڵەكانمان  چە
بێبەش������ن لە گرنگ������ی پێدانێكی درووس������ت و 
ئێمەش هیچیان  پێویست، چونكە منداڵانی 

كەمتر نییە لە منداڵانی دنیا بەمەرجێك 
پێبدات، چونكە  دەس������ەڵات گرنگیان 

هەركە فیستیڤاڵ كراوە هەر وڵاتێك 
كۆمەڵێ������ك كتێ������ب و نامیلكەی 
تایبەت ب������ە مێژوو و كەلتووری 
خۆی نمایش دەكات بۆ ئەوەی 
بەش������داربووان پێی ئاش������نا بن، 
ئەمەش بۆ ئێمە وەكو كورد زۆر 
گرنگە، چونكە ئەو ش������تانەی 
منداڵ لە تەمەنێكی زوودا پێیان 
ئاش������نا دەبێت تا كۆتایی ژیانی 

لە یادیان ن������اكات، هەر لەو تەمەنە 
زووەدا ئاش������نای كورد دەبن كە بۆ پاشەڕۆژیش 

كاریگەری������ی بەس������ەریانەوە دەبێت، بۆی������ە گرنگیدان بە 
ش������انۆی منداڵان دەبێتە بناغەیەكی پتەو بۆ سەر لەنوێ 
بونیادنانەوەی شانۆ و درووستكردنی بینەری شانۆ، چونكە 
خۆشەویس������تی ئەم منداڵانە بۆ ش������انۆ بەپێی قۆناغەكانی 

تەمەنیان بەردەوام دەبێت و دەمێنێتەوە.
* وەك������و هونەرمەندێكی بواری ش������انۆی منداڵان دوایین 

كاروچالاكییەكانت چی بوون؟
- بە ناوی كوردستان بەشداریم كرد لە فیستیڤاڵی شانۆی 
منداڵان لە شاری كەربەلا و توانیم خەڵاتی باشترین دەرهێنەر 
بەدەس������ت بهێنم، هەروەها كچە ش������انۆكاری كورد )شادی 
محەمەد( باش������ترین خەڵاتی ئەكتەری كچی بەدەستهێنا، 
ه������ەر بە بۆن������ەی یادەكانی ئادار و ن������ەورۆز لەگەڵ چەند 
هونەرمەندێكی دیكە بواری ش������انۆی منداڵان لەوانە )مام 
ع������ەوڵا نەوزاد و ئاراس و ئەحمەد( لە فیس������تیڤاڵی )ئێمە 

هەموومان پێش������مەرگەین( چەند نمایشێكی شانۆیی تایبەت 
بە منداڵانمان پێش������كەش كرد، بە هەمان شێوە لە نەخۆشخانەی 

نانەكەلی نمایش������ێكی شانۆیی تایبەتمان پێش������كەش بە منداڵانی 
نەخۆشخانەكە كرد، ئەمەش كارێكی  مرۆییانە و خۆبەخشانە بوو.

